
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਮੈਂ ਤਾਂ ਓਹਦੇ ਦਰ ਦੀ ਲੇਟੀ, ਲੇਟੀ ਮੁਹਾਰ ਨੀ, ਲੇਟੀ,

ਵਿਛੀ ਵਾਂਗ ਵਿਛਿਆਂ ਨੈਣਾਂ ਦੇ ਸਦਾ ਓਨੂੰ

ਉਡੀਕਦੀ,

ਮੈਂ ਤਾਂ ਉਹਦੇ ਦਰ ਦੀ ਖਾਲੀ ਦਿਲ ਖੁਲਾਣ ਜਿਹੀ ਹਾਂ,

ਜਿਹੜੀ ਬਾਹਾਂ ਅੱਡੀਆਂ ਸਦਾ ਖੜੀ ਅੱਡੀਆਂ

ਭਾਰ, ਭਰਨ ਨੂੰ ਰੱਬ ਸਾਰਾ ਵਿੱਚ ਪਾ ਆਪਣੀ

ਜੱਫੀਆਂ, ਜਦੂੰ ਕਦੀ, ਰੱਬ ਆਪਣੇ ਘਰ

ਆਵਸੀ ਨੀ ।

…   …   …

…   …   …

ਮੈਂ ਤਾਂ ਬਾਹਰ ਵੇਹੜੇ ਵਿਚ ਬੈਠੀ ਰੋਸ਼ਨੀ, ਜੀ ਆਓ,

ਜੀ ਆਓ ਆਖਦੀ, ਵੇਹੜੇ ਓਹਦੇ ਦੇ ਬਾਹਰ

ਦਾ ਰਸ ਹਾਂ,

ਮੈਂ ਦਰਵਾਜੇ ਦੇ ਅੰਦਰ ਦੀ ਲਖ ਗਹਮ ਗਹਮ ਹਾਂ,

ਗਹਣੇ ਪਾਈ, ਸਜੀ, ਧਜੀ, ਨਵੀਂ ਵਿਆਹੀ,

ਲਾੜੀ-ਸੁਹਣੱਪ ਹਾਂ, ਭੀੜਾਂ ਅੰਦਰਲੀਆਂ ਵਿੱਚ

ਫਸੀ ਖੜੀ, ਮੇਰਾ ਮੂੰਹ ਨਵੀਂ ਜਵਾਨੀ ਚੜ੍ਹੀ ਦੇ

ਪਸੀਨੇ ਦੇ ਮੋਤੀਆਂ ਦੀ ਲੜੀਆਂ ਵਿੱਚ ਅੱਧਾ

ਕੱਜਿਆ !!

…   …   …

…   …   …

ਆ ਤੱਕ ਨਿਰੰਕਾਰੀ ਜੋਤ ਜੇਹੜੀ ਗੁਰੂ ਨਾਨਕ ਜਗਾਈ

ਆਹ !

